
 

Stjórnarfundur Grænu orkunnar 17.2.2022 

 

Fundurinn fór fram á Teams, klukkan 9:00-10:30. Mætt voru Ásta Þorleifsdóttir, Benedikt 

Stefánsson, Erla Sigríður Gestsdóttir, Gunnar Valur Sveinsson, Helga Barðadóttir, Íris 

Hannah Atladóttir og Sigurður Ástgeirsson. 

Anna Margrét Kornelíusdóttir ritaði fundinn og Jón Björn Skúlason var einnig viðstaddur. 

1. Fundargerð síðasta fundar var samþykkt 

 

2. Málefnavinna og samskipti við hagaðila 

a. Kynning á starfsemi Ungra Umhverfissinna, gestir fundarins voru 

Sæunn Júlía Sigurjónsdóttir náttúruverndarfulltrúi 

Tinnu Hallgrímsdóttir formaður UU  

 

Tinna og Sæunn mættu fyrir hönd UU á stjórnarfund og sögðu stuttlega frá 

sinni sýn á orkuskipti, m.a. að orkuþörf þyrfti að taka mið af því hve mikla 

orku við ætluðum okkur að nýta, en ekki af eftirspurn. Hafa þurfi hagsmuni 

náttúrunnar að leiðarljósi þegar horft sé til mismunandi lausna en einnig sé 

nauðsynlegt að gera grundvallarbreytingu á því hvað við köllum business as 

usual. Einnig kom fram í máli þeirra að tryggja þurfi réttlát umskipti í 

orkumálum, fyrir alla landsmenn og alla tekjuhópa. Meira fjármagni sé veitt í 

skattaívilnanir til hreinorkubíla en í almenningssamgöngur en þar að auki þarf 

að leggja meiri áherslu á virka ferðamáta. Ungt fólk vill ekki einungis 

áframhald af núverandi ástandi með aðra orkugjafa. Það er reiðbúið fyrir 

breytingar. 

 

b. Fundur með fulltrúum Hafnasambands Íslands o.fl. 10. febrúar  

AMK sagði stuttlega frá fundi með Hafnasambandi, Samorku, HS Veitum, OV, 

og fulltrúum ráðuneyta. Þar var m.a. sagt frá skýrslu sem Hafnasambandið lét 

vinna fyrir sig seint á árinu 2021: Nýframkvæmda- og viðhaldsþörf hafna 

2021-2031. Stór verkefni eru í gangi hjá Faxaflóahöfnum, Akureyri, 

Fjarðabyggð, og í Hafnarfirði. ÁÞ spurði hvort fulltrúi frá Vegagerðinni hefði 

verið viðstaddur en svo var ekki, einungis fulltrúi SRN. 

c. Forgangsröðun varðandi samstarf og viðræður við hagaðila á starfsárinu 

 

Orkusjóður mun fljótlega auglýsa eftir umsóknum um styrki vegna 

orkuskiptaverkefna, allt að 900 milljónir verða í boði nú. (ESG) 

 



Þungaflutningar Vinna er að hefjast í korlagningu innviða fyrir 

þungaflutninga í samstarfi við SVÞ. Enn vantar ílvilnanir frá hinu opinbera 

fyrir þungaflutninga. Til dæmis mætti koma fram  yfirlýsing um að þær væru 

væntanlegar árið 2023 þótt endanleg útfærsla lægi ekki fyrir. (JBS) 

 

Vistvænir bílar ÁÞ: tæplega 50% nýskráninga í janúar voru rafbílar og 89% 

voru vistvænir bílar. Brýnt að þessir bílar leggi til sinn skerf til að viðhalda 

samgöngukerfinu. Skattleggja þurfi rafeldsneyti á svipaðan hátt og annað 

eldsneyti.  

 

Raforkuframboð Atvinnugeirar sem eru á leið í orkuskipti munu þurfa að 

keppa við iðnað um raforku næstu árin. Sömuleiðis má gera ráð fyrri að verði 

enginn innanlandsmakaður til staðar fyrir rafeldsneyti má gera ráð fyrir að það 

verði flutt út. Það er ljóst að það þarf að stórauka raforkuframleiðslu til að 

standa undir orkuskiptum þungaflutninga og skipa – og þá hefur ekki verið 

tekið tillit til útflutnings á raforku eða eldsneyti. 

 

  

3. Viðburðir 2022 

• Aðalfundur Grænu orkunnar (apríl) 

AMK mun senda stjórn tilögur að dagsetningum fyrir aðalfund GO. 

• Kynning á Nordic Innovation úthlutun fyrir 2021 – í biðstöðu 

• Kolefnishlutleysi í ferðaþjónustu á Norðurlöndum (vor 2022) 

• ÁÞ sagði frá því að 29. september, á alþjóða siglingadeginum, væri 

ráðstefnaí bígerð. Þema dagsins verður grænar siglingar. Samþykkt að GO 

hafi samstarf um skipulagningu viðburðar. 

• Rætt um að fundir á vegum GO geti farið fram í Húsi atvinnulífsins þar 

sem aðstaða í Orkugarði hentar síður. 

 

4. Önnur mál 

Engin önnur mál voru rædd. 

Næsti stjórnarfundur var ákveðinn 22. mars. 


